
వాసిష్ఠరామాయణము











		
క్చారణసేవితుఁ బాపని

వారణు విఘ్నాంబుజాతవారణుఁ దలఁతున్.

	గీ.	
ఉదయవేళ విరించియై యొప్పుదాల్చి,

పట్టపగ లెల్ల రుద్రుఁడై ప్రజ్వరిల్లి,

మాకు హరిమూర్తి యైన తామరలయనుఁగు

భూరితేజంబు మా కిచ్చి ప్రోచుఁ గాత.

	గీ.	
వ్యాస వాల్మీకి శుక కాళిదాస బాణ

హర్షణాదుల నాద్యుల నాత్మ నిలిపి,

సకలభాషారసజ్ఞుల సముల నన్న

యార్య తిక్కకవీంద్రుల నభినుతింతు.

	క.	
అద్వైతతత్త్వమతుల జ

గద్విదితవిశాలయశుల గతకలుషుల రా

గద్వేషలోభరహితుల

విద్వత్సింహముల వేదవిదుల భజింతున్.

	చ.	
కదిసిన నోరదోయి, యొరుకబ్బపుదొంతులసత్పదార్థముల్

గదుకుచు, నెట్టివారిఁ బొడగన్నను గు ఱ్ఱని, స్నేహసౌఖ్యముల్

మలికి నసహ్యమై, శునకమార్గమునం జరియించుచున్న దు

స్పదకవు లెల్ల మత్కవితఁ దప్పులు వట్టక విండ్రు గావుతన్.

	క.	
తిరువేంకటనాయకపద

సరసిజమధుకరుల నఖిలసమయజ్ఞుల మం

త్రరహస్యవిదుల నఘసం

హారులను మద్గురుల ఘనుల నార్యులఁ గొల్తున్.

	క.	
మదిఁ బ్రహ్లా దార్జున నా

రద సనక సనంద శుక పరాశర రుక్మాం

గద భీష్మ శౌన కాదుల

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 డిసెంబరు 2020న 21:33కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

